
Kleintyd het 
ons nie 
baie met 

vakansie gegaan 
nie. Ek kan 
onthou dat ek 
drie keer die see 
gesien het: 

Victoriabaai, toe 
niemand nog 

daarvan geweet het 
nie, Strand (vir een 

aand) en Margate, vir ’n week. Gelukkig 
nie gekampeer nie. 

Verder het ons ’n groen Jurgenskaravaan 
gehad. Pa, ma, ek en rooikopsussie binne-
in die karavaan, en my een boeta (die 
ander ene was reeds getroud) in die tent. 

Ons was by Aliwal-Noord toe die 
warmwaterbron nog skougehalte was. 
Ook by Rob Ferreiraoord, lank, lank 
gelede. Ek kan onthou dat ons ook in 
Golden Gate was. 

Ek kan nie baie van die vakansies 
onthou nie, wel dat ons op pad Rob 
Ferreira toe ’n pap wiel gekry het en die 
hele inhoud van die bagasiebak moes 
uitpak om by die noodwiel uit te kom. 

In die badkamers by Golden Gate se 
kampterrein tel ek destyds ’n 50c munt 
op. Onthou julle die groot, silwer munt? 
Dit was asof ek binne sekondes stinkryk 
geword het. Ek kan onthou dat ek deur die 
badkamer se venster na die Brandwagrots 
gekyk het net voordat ek die munstuk 

opgetel het. 
Ek het dadelik na my ma toe gehol, geldjie 

veilig in my hand. 
“Ma, ma, kyk wat het ek opgetel!”
My ma het my maak teruggaan na die 

badkamers om te kyk of daar iemand was 
wat na die verlore geld gesoek het. Daar was 
niemand, en ek kon my geldjie hou. 

Ek was glad nie baie beïndruk met my ma 
se instruksie nie: hoekom moet ek nou weer 
my geld afgee wat ek opgetel het? 
Optelgoed is vatgoed, het ons altyd gesê. 

Maar daar was ’n les vir my oor 
eerlikheid, veral wat betref optelgoed. 

Onlangs het my goeie man by die 
gimnasium aangesluit. Hy gaan met etenstyd 
soontoe om ’n paar lengtes te swem. 
Maandag laat weet hy my op WhatsApp: Sy 
selfoon, personeelkaart en sy pet is weg. 
Skoonveld. Hulle het sy foon probeer bel, 
maar dit lui nêrens. 

Ja, dink ek dadelik. Dis seker nou maar 
deel van Suid-Afrika. Steel. Vat van ander 
wat jy nie het nie, of wat jy nie kan bekostig 
nie of wat jy moontlik kan verkoop. Eintlik 
moes ons dankbaar wees dat hierdie goed 
nie met ’n aanval of selfs ’n moord gepaard 
gegaan het nie. 

Hy is terug werk toe om aansoek te doen 
vir ’n nuwe personeelkaart. 

“Maar meneer, waar is jou huidige 
personeelkaart?”

“Weg, dis hoekom ek hier is om ’n nuwe 
kaart te kry.”

“Jy moet eers die ou een terugbring.”
Nou ja toe. Wat ookal. 

      Uit die pen:      Uit die pen:
Ek bel Cell C om die foon te kanselleer. 

Your call is important to us. Nadat ek twee 
spyskaarte moes deurluister, kry ek ’n 
persoon wat nie uit blik bestaan nie. Sy lees 
haar werkgewer se standaard boodskap af, 
maar g’n mens kan kop of dingeses uitmaak 
van wat presies sy sê nie. Ek vang darem so 
hier en daar ’n woord. Nou gaan sy my na 
’n ander afdeling deurskakel, dan kan ek vir 
hulle dieselfde storie vertel. En as my 
oproep afgesny word, kan ek daardie 
nommer sommer self bel. Your call is 
important to us. 

Ek slaag al die eerste toetse: naam, van, 
ID, telefoonnommer van gesteelde foon, 
geheime bank vrae. 

Goed, sê die antie aan die ander kant van 
die lyn. Nou wil sy met die persoon praat 
wie se foon gesteel is. 

Nou wragtag. Dink sy vir een oomblik ek 
gaan bel en al die praatwerk doen as die 
persoon wie se foon gesteel is dit self kon 
doen? En so terloops: as ek al die toetse 
deurgekom het, hoekom nie die foon 
kanselleer nie? Wonder ek, maar die antie 
bly by haar standaard boodskap. 

O, dis nog ’n ding, sê die antie. Wil jy die 
kontrak kanselleer of net die SIM kaart. Sy 
neem nog ’n paar minute om die hele 
prosedure af te lees. 

“Wat dink jy moet ek doen?”
Net nie dit nie, hoor ek haar amper hardop 

sê. Sy begin by ’n nuwe bladsy op die 
standaard boodskap. And your call is 
important to us. Maar ek kan dit nie doen 

nie, die eienaar van die foon moet dit 
doen. Totsiens, sê ek. 

’n Paar minute later doen ek dieselfde 
oefening, met dieselfde resultate. Het ek 
nou regtig iets anders verwag? Ek is 
sommer vies, en gaan huis toe.

By die huis gekom, tree ek my goeie 
man aan, en gaan weereens deur dieselfde 
oefening. Suksesvol. SIM gekanselleer.

Dinsdag, laterig die oggend, bel die 
gimnasium: iemand het ’n foon en ’n 
personeelkaart by hulle ingehandig en ek 
word aangegee as die naasbestaande van 
die persoon wie se naam op die kaart 
verskyn. Wonderlik, dink ek. Daar is nog 
eerlike mense. 

Dalk het hulle by my ma geleer om eers 
seker te maak voordat ek besluit dat 
optelgoed vatgoed is. 

Ek ruil ’n groot sjokolade vir die 
selfoon en die personeelkaart. Die dame 
glimlag vriendelik: “Dit is deel van ons 
werk.”

Daar is nog eerlike mense in die wêreld. 
Iemand wat ’n verslete selfoon en 
personeelkaart gaan ingee, vir ingeval die 
eienaar daarna soek. 

Ek dink vandag se grootste les is: is jy 
die eerlike persoon? Sal jy, wanneer jy 
geld optel, eers rondkyk vir ingeval daar 
iemand is wie dit moontlik kon verloor? 
Of die eienaar van ’n selfoon soek?

Ons het meer sulke mense nodig. 
Sal jy vandag eerlik wees?

“Skokkende bewerings oor moontlike 
‘spookwerkers’ in Ngwathe Plaaslike 
Munisipaliteit is verlede week gemaak,” sê 
Vryheidsfront Plus raadslid Phillip van der 
Merwe. Dit verwys na werkers op die 
munisipale betaalstate wat of glad nie vir 
diens rapporteer nie of wel aanmeld, maar 
dan na twee of drie ure verdwyn.

Die bewerings was gemaak tydens die 
Finansiële Komitee se ondersoek na 
diefstal van munisipale eiendom vanaf 
persele (en skade aan geboue) by tye 
wanneer sekuriteitsbeamptes juis sulke 
voorvalle moet voorkom.

Raadslid van der Merwe sê dat die 
munisipaliteit nie tans beskik oor 'n 

Skokbewerings: 
Spookwerkers in Ngwathe?

doeltreffende stelsel sodat amptenare by 
hul aankoms by die werkplek inklok en 
ook kan uitteken by vertrek nie. Die 
komitee het 'n ondersoek gelas oor hoe om 
so 'n stelsel te implementeer. Ondersoek 
moet voorts gedoen word na moontlike 
sekuriteitskameras by magasyne en 
pakkamers om verdagte bedrywighede te 
kan identifiseer, en ook om te kan monitor 
of sekuriteitspersoneel voltyds tydens hul 
skofte op die perseel aanwesig bly.

DA-raadslid Arnold Schoonwinkel het 
gekla dat spookwerkers ten volle betaal 
word “sonder om 'n steek werk te doen.”  
DA-vrae in Mangaung metro 
munisipaliteit, gesteun deur die VF+,     

het daartoe gelei dat 119 spookwerkers 
ontmasker is. In MAP, die munisipaliteit 
met Harrismith as hoofdorp, het 
DA-ondersoeke, weereens met die steun 
van die VF+ asook sekere ANC-raadslede, 
gehelp om 26 spookwerkers aan die kaak 
te stel. Hy het gesê hy is ingelig daar is 
ook spookwerkers in Ngwathe.

By die vergadering is onder andere 
beweer dat 'n personeellid in Koppies 
soggens vir diens aanmeld by die 
munisipale kantoor en dan dadelik verkas 
na haar spaza wat sy tuis bedryf en dat 
vermoed word dat sekere munisipale 
amptenare in Vredefort tydens kantoorure 
in 'n kroeg drink, “want bedags is hulle 

kantore leeg”. Die werkers kruip na 
bewering weg wanneer 'n raadslid die 
bewerings probeer ondersoek en sy 
voertuig gewaar word. 

Toe raadslede van alle partye aandring 
op 'n volledige ondersoek oor die kwessie 
het 'n senior amptenaar die aanwesiges 
ingelig dat so 'n ondersoek reeds aan die 
gang is. 'n Verslag sal binne 'n maand voor 
'n volgende vergadering dien is beloof, 
maar raadslid Schoonwinkel het vinniger 
resultate gevra “sommer vandag of môre 
al”. Die komitee is toe beloof om teen     
25 Oktober 2023 van 'n verslag voorsien te 
word.   

Omtrent 40 lede het heerlik onder die 
koeltebome gekuier. Elza Kriel het  
4 spanne gevorm - elkeen met sy eie 

kreet om hom te identifiseer. Al het die 
spanne onderling gekompeteer, het hulle 
gelyk geëindig. Alles is in 'n ontspanne gees 
gedoen; en die oggend is afgesluit met 'n 
koeldrank en eetdingetjie. Elke senior in die 

Huppel Trippel Huppel Trippel 
doen bybelvasvradoen bybelvasvra

gemeenskap word genooi om op 'n 
Woensdag saam te kom kettie skiet (ketties 
en albasters is beskikbaar) en op 'n 
Donderdag word jy genooi vir 'n potjie 
jukskei. Daar is ook jukskeie waarmee jy 
kan speel. Dis om 10 uur soggens. Jy's baie 
welkom.

                 BESIGHEIDSURE

Maandae  -  Vrydae: 08:00 - 16:30

Saterdae: 09:00 - 12:00

Elsstraat 42, HEILBRON 
Tel: 058 853 0006

TOP PRESTEERDERS IN SURYN CLAASEN 
SE EKSTRA KLASSE VIR KWARTAAL 3

Suryn Claassen, 'n wiskunde en fisiese wetenskap tutor, is trots op haar slimkoppe wat uitgeblink 
het gedurende die moeilike eksamen tydens die derde kwartaal. Die volgende leerders het 
uitstekende resultate behaal en onderskeidings verwerf in wiskunde:

WISKUNDE PRESTEERDERS:
Mia Muller, 'n Graad 9 leerling, het 'n indrukwekkende gemiddeld van 94% behaal.
Chené Pretorius, 'n Graad 9 leerling, het 'n voortreflike gemiddeld van 99% behaal.
Elsabé Claasen, 'n Graad 10 leerling, het 'n uitmuntende gemiddeld van 98% behaal.
Skyla Budisack, 'n Graad 11 leerder, het 'n verdienstelike gemiddeld van 90% behaal.
Jean-Pierre Prinsloo, 'n Graad 12 leerder, het 'n gemiddeld van 82% behaal.
Daar is ook 'n spesiale vermelding vir vyf leerders wat hul wiskundepunte merkbaar verbeter het:
MJ Prinsloo, 'n Graad 8 leerder, het 'n verbetering van 23% in wiskunde aangeteken.
Trizten Pitzer, 'n Graad 9 leerder, het 'n verbetering van 17% in wiskunde behaal.
Jennie Muller, 'n Graad 10 leerder, het 'n verbetering van 36% in wiskunde aangeteken.

MJ Prinsloo

Leboeuf du Plessis

Chené Pretorius

Mia Muller

Johanri Pretorius

Robert Taylor

Skyla Budisack

Anneke Viljoen

Anieke Fritz

Elsabé Claasen

Trizten Pitzer

Rohan de Beer

Jenni Muller

Jean-Pierre Prinsloo

Anneke Viljoen, 'n Graad 11 leerder, het 'n verbetering van 30% in wiskunde 
behaal.
Robert Taylor, 'n Graad 12 leerder, het sy wiskunde punt met 22% verbeter.
Suryn is verheug oor die toewyding en vordering van hierdie leerders in 
wiskunde.

FISIESE WETENSKAP PRESTEERDERS:
In die veld van fisiese wetenskap het Suryn Claasen ook 'n paar sterre wat 
uitgeblink het:

Johanri Pretorius, 'n Graad 10 leerder, het 'n indrukwekkende 93% in fisiese 
wetenskap behaal. Skyla Budisack, 'n Graad 11 leerder, het ook 'n besondere 
prestasie van 93% in fisiese wetenskap aangeteken. Leboeuf du Plessis, 'n 
Graad 12 leerder, het 'n soliede 71% in fisiese wetenskap behaal.
Verder is daar drie leerders wat hul punte in fisiese wetenskap aansienlik 
verbeter het:
Rohan de Beer het sy fisiese wetenskappunt met 9% verhoog. Anieke Fritz, 
'n Graad 11 leerder, het 'n verbetering van 16% in fisiese wetenskap 
aangeteken. Robert Taylor, 'n Graad 12 leerder, het 'n indrukwekkende 
verbetering van 15% in fisiese wetenskap behaal.
As enige persone belangstel in die inskrywing vir ekstraklasse vir 2024, kan 
julle Suryn Claasen kontak by 083 2349882 om jul plek te verseker. Dit is 'n 
geleentheid om onder leiding van 'n bekwame tutor jou akademiese 
vaardighede na nuwe hoogtes te neem.

Evergreen Christian Academy is 'n 
trotse privaatskool in die Engelse 
medium, met 'n sterk visie vir 

die toekoms. Die skool, gestig deur die 
inspirerende Uaiden Schoeman, is toegewyd 
aan die opvoeding en ontwikkeling van jong 
leerders van 18 maande tot Graad R. Met 'n 
fokus op kwaliteit-onderrig en buitemuurse 
aktiwiteite, het die skool 'n belangrike plek 
in die gemeenskap verower. Die skool het sy 
deure in Januarie van verlede jaar geopen, 
en dit het sedertdien sy werking voortgesit 
met 'n indrukwekkende aanbod van klasse, 
insluitend:

• 18 Maande - 3 Jaar
• 3 - 4 Jaar
• 4 - 5 Jaar

gerigte benadering. Uaiden Schoeman het 
besef dat hulle dalk fasiliteite in die toekoms 
sal benodig. Hierdie het hulle gekry na die 
intree van ŉ kontrak met Boitumelong 
Primary School met 'n huurooreenkoms, wat 
op 6 November 2023 inwerking sal tree. Die 
huurkontrak behels dat Evergreen Christian 
Academy ŉ blok klaskamers by Boitumelong 
Primary sal huur. Die ooreenkoms sluit ook 
die opknapping van die skoolterrein, 
sportvelde, lapa, kleedkamers, en meer in. 
Schoeman het 'n visie om sport na 
gemeenskappe soos Sandersville en 
Phiritona terug te bring deur 'n plaaslike 
sportliga te vestig onder die vaandel van die 
Evergreen skool. Dit is 'n manier om kinders 
besig te hou, weg van negatiewe sosiale 
invloede soos dwelms en bendes. Een van 
die grootste uitdagings wat Evergreen 
Christian Academy tans in die gesig staar, is 
die verwaarloosde toestand van Boitumelong 
Primary. Daarom doen Uaiden 'n beroep op 
die gemeenskap en ondersteuners om hulle 
te help met herstelwerk aan die sportvelde, 
kleedkamers, lapa, terrein, en nog veel meer. 
Vir moontlike donasies:

Grasmasjiene en tuinuitrusting
• Verf en ander benodigdhede vir 
   opknapping
• Staal vir palissades wat gesteel is
• Kunsmis om die velde te herstel
• Advies oor die herstel van die velde
• Draad vir netbalbane
• Ou kinderboeke en speelgoed
Uaiden is dankbaar vir enige bydrae om 

hierdie gemeenskapsprojek 'n sukses te 
maak. Jou hulp kan 'n verskil maak in die 
lewens van jong leerders en in die 
gemeenskap as 'n geheel. Indien jy bereid is 

om 'n donasie te maak of om by te dra tot 
hierdie inisiatief, kan jy in verbinding tree 
met Evergreen Christian Academy om jou 
ondersteuning aan te bied. Hierdie skool is 
'n ware baken van hoop vir die toekoms, en 
saam met jou hulp kan hulle 'n positiewe 
impak maak. 

Kontak Uiaden op 081 822 2432.

• Graad R
• Na-sorg (in beide Afrikaans en Engels)
Evergreen Christian Academy is meer as 

net 'n skool - dit is 'n plek waar leerders 'n 
holistiese opvoeding ontvang. Die skool het 
'n duidelike missie om leerders te bemagtig 
om nie net op akademiese gebied te presteer 
nie, maar ook om uit te blink op die 
sportvelde en in kultuuraktiwiteite. Die 
skool hoop om in die toekoms 'n reeks 
sportsoorte aan te bied, insluitend rugby, 
krieket, netbal, hokkie, sokker, tennis, en 
meer asook kultuuraktiwiteite soos sang, 
dans, en debat is ook 'n integrale deel van 
die skool se aanbod. Een van die mees 
opmerklike dinge omtrent Evergreen 
Christian Academy is hul gemeenskap 

Evergreen Christian Academy
open sy deure

In 'n klein dorpie soos Heilbron is dit altyd van groot belang om die geskiedenis te ondersoek en te bewaar. 
Theuns Hendriks het onlangs vir die Heilbron Herald 'n 124 jaar oue koerant gebring. Die Johannesburgse 
koerant, "The Star" (Number 4 - 1890-1899) het op die voorblad 'n advertensie van 'n hotel, erfnommer 98, wat 
opgeveil gaan word. In die boedel van wyle John Loch word die hotel, bekend as die "Free State Hotel", 
geadverteer. Op dié stadium was dit die enigste hotel in Heilbron en sal die publieke veiling plaasvind op 18 
Februarie 1899. Indien enige persoon meer inligting oor hierdie advertensie het, kontak asseblief die Heilbron 
Herald.

Heilbron se 
"Free State Hotel"

Die afgelope vakansie het die 
talentvolle jong jagter, Hanro 
Naudé, die geleentheid gehad om 

sy vaardighede in die jagwêreld ten toon te 
stel by die SA Jagters Nasionale 
Kampioenskappe in Welkom. Sy prestasie 
het hom 'n welverdiende sesde plek in die 
land vir Windbuks o/9 besorg, en hy het 
selfs sy Nasionale kleure ontvang. Hanro 
het ook deelgeneem in die .22 o/13-
kategorie en 'n indrukwekkende 83% 
behaal. Hanro Naudé, 'n jong jagter met 'n 
passie vir die sport, het met sy deelname 
aan die SA Jagters Nasionale 
Kampioenskappe in Welkom bewys dat 
ouderdom geen beperking is vir 'n ware 
talent in die jagwêreld nie. Met sy 

opvallende vaardighede in die Windbuks 
o/9-kategorie het hy 'n indrukwekkende 
sesde plek in die nasionale ranglys verower. 
Hierdie prestasie het nie net sy vaardigheid 
in die sport bewys nie, maar het hom ook 
die eer besorg om sy Nasionale kleure te 
ontvang. Die Windbuks o/9-kategorie is 'n 
baie mededingende een, en om in die top 
tien te beland, is 'n besondere prestasie. 
Hanro Naudé het bewys dat hy die 
uitdagings en spanning van hierdie 
kompetisie kan trotseer en sy plek in die 
nasionale ranglys met oorgawe verdien het. 
Sy oog vir detail, standvastigheid, en 
skietvaardighede het hom 'n gevestigde plek 
in die jagtersgemeenskap verdien. Hanro het 
nie net in die Windbuks-kategorie uitgeblink 

nie. Hy het ook deelgeneem in die .22 
o/13-kategorie en het 'n indrukwekkende 
puntetelling van 83% behaal. Hierdie 
prestasie toon sy veelsoortige 
vaardighede en sy aanpassingsvermoë 
om suksesvol te wees in verskeie aspekte 
van die jagwêreld. Die SA Jagters 
Nasionale Kampioenskappe in Welkom 
is 'n belangrike gebeurtenis in die 
jagtersgemeenskap van Suid-Afrika, en 
om hier te kompeteer en te presteer, is 'n 
groot prestasie op sy eie. Dit vereis 
harde werk, toewyding, en 'n liefde vir 
die jagwêreld. Hanro het al hierdie 
eienskappe in oorvloed, en sy prestasie 
is 'n weerspieëling van sy passie vir die 
sport.

Skote klap by SA Jagters Skote klap by SA Jagters 
Nasionale kampioenskappeNasionale kampioenskappe

Heilbron het 'n onvergeetlike stryd uitgeveg teen Route 66 in 'n krieketwedstryd wat 
die naelbyt tot die laaste oomblik was. Ongelukkig het Heilbron met 'n marge van 20 
lopies verloor, ondanks die skitterende boulwerk van Chris Spangenberg.

Die wedstryd het afgeskop 
met Route 66 se kolwers wat 
vinnig aanspraak gemaak het 
op 'n totaal van 179 lopies. 
Dit het die toon gestel vir 'n 
stryd wat deurlopend intens 
was. Heilbron se boulers het 
nie teruggestaan nie en het 
die paaltjies in die 13de 
beurt afgewerp.

Een speler wat as 'n ware 
held na vore getree het, was 
Chris Spangenberg. Sy 
boulwerk was van 
topgehalte, en hy het 'n 
ongelooflike prestasie behaal 
deur 5 paaltjies te vat en 
slegs 15 lopies in 4 beurte af 
te staan. Sy uitmuntende 
vertoning het hom tereg as 
die speler van die wedstryd 
laat aanwys.

Die Heilbron-kolwers het 
met groot moed en 
vasberadenheid probeer om 
die telling na te jaag. Hulle 
het paar groot sesse geslaan 
en Route 66 onder druk 
geplaas, maar ongelukkig 
was dit nie genoeg om die 
oorwinning te behaal nie.

Die volgende wedstryd op 
die krieket kalender is teen 
Sharpeville en vind Saterdag 
om 14:00 by Hoërskool Heilbron plaas. Alle entoesiastiese ondersteuners word hartlik 
uitgenooi om die span aan te moedig, te kuier en langs die veld te braai. Dit beloof om 'n 
opwindende dag van krieket te wees en 'n geleentheid om die plaaslike talent in aksie te 
bewonder.

Chris Spangenberg se 5 
paaltjies nie genoeg om 
Heilbron oorwinning te 
bring teen Route 66

Op die foto vl: Armand Smit en Chris Spangenberg.

Heilbron Rolbalklub het die afgelope 
naweek groot welslae behaal 
tydens die Valsrivier

Driespel wat op Vredefort aangebied 
was.  Sonja Muller, Hannalie Claassen en 
Dollie Pretorius het met goud weggestap 
nadat hulle skoonskip gemaak het.

Wat die mans driespel aanbetref, was 
daar drie spanne wat deelgeneem het vanaf 
Heilbron.  

Besigheidsliga kom 
tot 'n einde

Wat kan ons sê!  Die rolbal-
“skills” van ons besigheidsliga 
spelers vergelyk goed met enige 

ander erkende rolbalspeler.  Dit was ‘n 
opwindende 4 weke wat in ‘n baie goeie 
gees afgespeel het.  Sommige besighede 
het spanne ingeskryf vir spanbou.  Ander 
besighede het ingeskryf om die liga te wen.  
So kom die span van JCB na 3 seisoene 
van besigheidsliga bo uit.  Deurgaans goeie 

Die span van Brandt v Rensburg het 
net-net uitgeval.  Die span van Jurie 
Jonker, Rudi Jacobs en Willie Pretorius 
het in ’n naelbyt stryd met 2 punte in die 
finaal die onderspit gedelf teen die span 
van Attie Kok van KBC. Die familie 
span Edward Muller, JC Pretorius en     
RJ Muller het algeheel derde geëindig.

rolbal het gesorg vir dié prestasie.  Bayer 
het met ’n “bang” hulle terugkeer gemaak 
nadat hulle a.g.v. familie verpligtinge 
verlede jaar moes uitsit, uitstaande 
rolbal het hulle ‘n 2de plek besorg. Ons 
kan nie nalaat om die span van Quad 
Squad ook te noem nie.  Na ‘n algehele 
spanverandering van die vorige seisoene 
het hulle in die derde plek ingesluip.  Baie 
dankie vir almal se

Valsrivier wennersValsrivier wenners

Op die foto vl: Dollie Pretorius, Sonja Muller en Hannalie Claassen.

Heilbron vier Eeufees

Op die foto agter vl: Rassie (Erasmus) Victor, Betsie (de Wet) Viljoen, Anette van Staden, Mariana, Franci 
(Naudé) Watts, Ansie Maré. Voor vl: Engela (Wessels) Labuschagné, Corrie (Marais) Els, Sarah Harvey, Heléne 
Myburgh, Magdaleen (Dannhauser) van Rensburg, Roelien (Naudé) Els, Ina (Meiring) Weilbach, Dorea van 
Coller, Heléne (Lombard) Mouton.

• Magdaleen van Rensburg

In Oktober 1973 is hier op Heilbron 
feesgevier. Daar was indrukwekkende 
vlotte wat deur die strate gery het. Die 

hele gemeenskap het op een of ander manier 
deelgeneem. Wonder of daar iemand is wat 
foto's uit daardie feestelike tyd het.

In die stadsaal is daar 'n deftige 
Staatsbanket aangebied met die 

Staatspresident Sy Edele meneer Jim Fouché 
as eregas. Onder die gaste was daar ook 
genooide gaste uit Heilbronn Duitsland o.a 
ook die Burgemeester. Dit was 'n deftige 
onthaal alles uit die boonste rakke en 
protokol. 'n Geleentheid eenmaal in 'n 
leeftyd in Heilbron se geskiedenis. 

Op die foto is die jong dames wat opgelei 
is as kelnerinne.

Foto: Mardo Foto's

19831983  Matriekklas van Matriekklas van 
Petrus Steyn hou reüniePetrus Steyn hou reünie

Die ratte van die 40- jaar reünie het 
begin draai en uiteindelik 
aangebreek op 21 Oktober 2023! 

Wat 'n belewenis was dit nie. Al die 
hope “Onthou jy nog?" – stories en 
skaterlag oor al die goeie tye.

Links voor: Dries Potgieter, Corné Voster            
(De Klerk), André Meiring, Magda Bieske (Swart), 
Braam Linde, Jan Hammann en voor                
Helen Claasen (Mostert).  
Voorwaar 'n onvergeetlike naweek...

19731973  Matriekklas hou reünieMatriekklas hou reünie

Oudskoliere van die Hoërskool Willem Pretorius, matrieks van 1973, het die naweek hul 50ste hereniging by Francolin Creek tussen Heilbron en Frankfort gehou. Tydens 
hierdie spesiale geleentheid is vele dierbare herinneringe na vore gebring terwyl hulle saamgekuier het en van heerlike kos geniet het. Manus Booysen het die oudskoliere 
verder verwelkom met 'n smaakvolle proe van verskeie whisky soorte van regoor die wêreld. Op die fot agter vl: Hennie Booysen, Rolien du Toit, Manus Booysen, Samuel 
Herman, Anton du Plessis, Flip Jansen, Sarel Smit, Sonja Habig, Charl Prinsloo, Danie Cronjé, Riana Niemand, Ram Roos, Christie van Niekerk, Piet Boshoff. Voor vl: 
Isabelle van Deventer, Ella Nolte, Ivy Els, Carien le Roux, Tercea Leonard, Isabelle Botha en Paul Els.






